Тэрэза Баранава 

Пачапаўскі дзіцячы сад – сярэдняя школа Баранавіцкага раёна, 9 клас
Родны край ніхто не выбірае,

Выбірае родны край цябе!
Рыгор Барадулін
Родны край чалавек не выбірае, лёсам наканавана, дзе павінен ён нарадзіцца. Добра, калі чалавек застаецца там, дзе яго карані. Родны край – гэта месца, куды можна заўсёды вярнуцца, пачаць усё спачатку. Родныя сцены дапамагаюць зноў стаць на ногі, набрацца сіл і зрабіць крок наперад, каб змяніць свой лёс, сваю будучыню.
Я дакранаюся далонню да дрэва, якое пасадзіў мой прадзед і адчуваю, як цяпло напаўняе маё цела і душу. Усе важныя рашэнні ў маім жыцці прымаюцца пад гэтым дрэвам. Калі лісточкі клёну пачынаюць шамацець, то я ведаю, што зрабіла правільны выбар. Калі дрэва маўчыць, тады рашэнне было няправільным. 
Мне здаецца, што нашы продкі дапамагаюць маёй сям’і. Мой бацька калісьці не паслухаў парады клёна, паехаў з вёскі разам з сябрамі. Але жыццё праз шмат гадоў вярнула яго дадому. Родная хата зноў стала жывой. Тут ён сустрэў сваё каханне, нарадзілася я, а тата знайшоў справу па душы: збірае лекавыя травы і трымае пчальнік. Людзі кожны дзень ідуць да яго за парадай і дапамогай. Нездарма ёсць такая прымаўка: "Дзе чалавек нарадзіўся, там і спатрэбіўся".
